
 

 

 

 

 

 

 

 

COMUNI DI SANT’ANTONI 

DI GADDURA 

Pruíncia di Sassari 
 

 

 

VILBALI DI DILIBBARAZIONI DI LA GJUNTA COMUNALI 
 

 

Copia 
 

Dilíbbara N°11 di lu 07/04/2022 

Pruposta N° 13 

UGGJETTU: APPRUAZIONI DI LU DISSIGNU DI BILÀNCIU DI PRIVISIONI 
FINANZIÀRIU 2022-2024 (ALT. 11 D.LGS. N. 118/2011) 

 
L’annu 2022 la dì 7 di lu mési d’Abbrili a li 13.15 s’è aunita illu Palazzu Municipali la Gjunta 

Comunali prisiduta da  Dott. Viti Carlo Duilio sendi iddu Sindacu. 

Fattu l’appellu nomminali risultani:  
 

 

Cugnommu e Nommu                           Gàrriga                                                              Prisenti        Ausenti 

Viti Carlo Duilio Síndacu X  

Pittorru Giovanni Vice Síndacu X  

Pirina Lucia Assessóri X  

Filippeddu Christian Assessóri X  

Deiana Vanni Assessóri  X 

    

 

 

Paltizzippiggja cun funzioni cunsultivi, referenti e di assistènzia e velbalizzazioni (Alt.97, c.4, litt.a) di 

lu  D.Lgs n° 267/2000, lu Segretàriu Comunali Dott.ssa Pini Barbara 

 

Avilguata la legalitai di l’adunànzia pa lu nummaru di l ’ intilvinuti lu Sindacu dichjariggja abbalta 

l a  s i d u t a  

Istituto Chircas Comuni di Sant’Antoni di Gaddura 

 Prugjettu finanziatu da la  L. 
482/1999, artt. 9 e 15 e L.R. 
22/2018 –annualitai 2021 



COMUNI DI SANT’ANTONI DI GADDURA 

Pruíncia di Sassari 
 

 

 

Pruposta N° 13 di lu 07/04/2022 di Gjunta Comunali 

 

UGGJETTU: APPRUAZIONI DI LU DISSIGNU  DI BILÀNCIU DI PRIVISIONI 
FINANZIÀRIU 2022-2024 (ALT. 11 D.LGS. N. 118/2011) 

 

LA GJUNTA COMUNALI 

 
Vistu lu dicretu legislativu 23 làmpata 2011 n. 118, emanatu in attuazioni di l’altt. 1 e 2 di la 

leggji 5 maggju 2009 n. 42 e arricanti “Disposizioni in matéria di almunizzazioni di li sistemi 

cuntàbili e di li dissigni di bilànciu di li regioni, di l’enti locali e di li só ulganismi”; 

Vistu lu dicretu legislativu 18 austu 2000, n. 267; 

Ammintatu chi, cunfolma a l’alt. 151, comma 1, di lu d.Lgs. n. 267/2000, li privisioni di bilànciu 

so fulmulati innant’a l’assuntu di li línei stratégichi e di l’indirizzi cuntinuti illu Documentu 

Unicu di Programmazioni, ussilvendi puru li prinzípii cuntàbili generali e appricati; 

Richjamata la Dilibbarazioni di la Gjunta Comunali n° 51 di lu 22/07/2021, cun cali è statu 

dilibbaratu lu Documentu Unicu di Programmazioni 2022/2024 a scopu di prisintazioni a lu 

Cunsiddu Comunali; 

Vistu puru l’alt. 174, comma 1, di lu d.Lgs. n. 267/2000, chi priidi chi l’òlganu esecutivu 

appròntia lu dissignu di lu bilànciu di privisioni e di lu Documentu Unicu di Programmazioni, 

insembi a l’alligati, punèndili a dispusizioni di lu Cunsiddu Comunali pa’ la só appruazioni; 

Cunsidaratu chi li rispunsàbili di silvíziu, in accoldu cun lu rispunsàbili di lu silvíziu 

finanziàriu, innant’a l’assuntu di li cuntinuti di la programmazioni ingjittati illu DUP 2022/2024, 

àni cumpostu li privisioni d’intrata e di spésa pa’ lu períodu 2022-2024; 

Vistu lu dissignu di lu bilànciu di privisioni finanziariu 2022/2024 scrittu cunfolma a l’all. 9 a lu 

d.Lgs.n. 118/2011, chi è alligatu a lu prisenti pruidimentu par esse palti integranti e sustanziali e risulta 

frunitu dil’alligati príisti da l’alt. 172 di lu d.Lgs. n. 267/2000 e puru da l’alt. 11, comma 3, di lu d.Lgs. 

n. 118/2011; 

Rileatu chi li stessi risúltani scritti cunfolmi a li prinzípii cuntàbili generali e appricati sigundu lu 

d.Lgs. n. 118/2011 e puru di la nulmativa in vigóri in matéria pa’ lu risanamentu di la finànzia 

púbbrica e pa’ lu rispettu di l’avvinchi di finànzia púbbrica; 

Visti li commi da 819 a 830 di la leggji 31 natali 2018, n, 145 (Leggji di bilànciu 2019) chi 

priídini lu suparamentu di l’avvinchi di finànzia púbbrica e la burratura di l’ubbricu di alligà a lu 

bilànciu di privisioni lu pruggjettu attinenti a lu saldu di finànzia púbbrica; 

Tinutu contu chi lu bilànciu in uggjettu risulta currispundenti a lu miramentu di finànzia 

púbbrica e a l’acchilíbrii di bilànciu; 

Visti : 

- lu D.Lgs. n. 267/2000; 
- lu D.Lgs. n. 118/2011; 

- lu Statutu Comunali; 

- lu Regulamentu comunali di cuntabilitai in vigóri; 

- la L. 27 natali 2019, n. 160; 
 

Cun voti unanimi e fauréuli 
 

DILIBBARIGGJA 
 

Pa’ li muttii isprimuti in primissa chi so cunsidarati ripituti e trascritti chinci: 

1. di appruà, cunfoma a l’alt. 174, comma 1, di lu D.Lgs. n. 267/2000 e di l’alt. 10, c. 15, 

d.Lgs. n. 118/2011, lu dissignu  di lu bilànciu di privisioni finanziàriu 2022/2024 scrittu 

sigundu l’alligatu 9 a lu d.Lgs. n. 118/2011: 

2. di dà attu chi lu dissignu  di bilànciu di privisioni 2022-2024, scrittu sigundu li prinzípii 

generali e appricati ci lu D.Lgs. n. 118/2011 e sigundu li nolmi in vigóri in matéria di 

finànzia púbbrica, prisenta li risultànzii sighenti: 
 
 

 
3. di appruà la notta integrativa alligata a lu bilànciu di privisioni; 

4. di dà attu chi a lu bilànciu sarani alligati tutti l’incaltamenti priisti da l’alt. 11, comma 3, 

di lu d.Lgs. n. 118/2011 e da l’alt. 172 di lu d.Lgs. n. 267/2000; 

5. di dà attu, chi li privisioni di bilànciu di l’eselzízii 2022/2024 so currispundenti a 

l’ubbrichi attinenti a l’aggalatura di bilànciu cussí com’è dispostu da l’alt, 1, comma 

821, di la L. 30 natali 2018 n. 145; 
6. di trasmittí lu bilànciu e tutti l’alligati a l’Òlganu di rivisioni pal turrà lu paréri priscrittu; 
7. di prisintà a l’òlganu cunsiliari pa’ la só appruazioni li dissigni  di bilànciu, insembi a 

l’alligati, sigundu li tempi e li mudalitai priisti da lu  regulamentu comunali di cuntabilitai 

in vigóri; 

 

A últimu, vista l’ulgènzia di pruvvidé, cun voti unanimi 

 
DILIBBARIGGJA 

 

di dichjarà lu prisenti attu subbitamenti fattíbili, cunfolma a l’alticulu 134, comma 4, di lu d.Lgs. 

n.267/2000. 

Paréri 
COMUNE DI SANT'ANTONIO DI GALLURA 

Pruposta Nr. 2022 / 13 

Ufficiu Prupunenti: Uffíciu Ragioneria 

Uggjettu: APPRUAZIONI DI LU DISSIGNU DI BILÀNCIU DI PRIVISIONI FINANZIÀRIU 2022-2024 

(ALT. 11 D.LGS. N. 118/2011) 

 LL’ASSESS ASSESSORI 

Estremi di la Pruposta 

Paréri Ténnicu 

Ufficiu Prupunenti (Uffíciu Ragioneria) 

 
Ill’assuntu di la regularitai ténnica di la prisenti pruposta, cunfolma a l’alt. 49, comma 1, TUEL - D.Lgs. n. 267 di 

lu 18.08.2000, si dà paréri FAURÉULI. 

Risuntu paréri: Paréri Fauréuli 

Data   07/04/2022 Lu Rispunsàbili di Settóri 

Alessandra Derosas 

Paréri Cuntàbili 

Ill’assuntu di la regularitai cuntàbili di la prisenti pruposta, cunfolma a l’alt. 49, comma 1, TUEL - D.Lgs. n. 267 di 

lu 18.08.2000, si dà paréri FAURÉULI. 

 

Risuntu paréri: Paréri Fauréuli 

Data   07/04/2022 Rispunsàbili di lu Silvíziu Finanziàriu 

Alessandra Derosas 



Lettu, appruatu e suttuscrittu. 
 

LU SÍNDACU 

F.tu Dott. Viti Carlo Duilio 

LU SEGRETÀRIU GENERALI 

F.tu Dott.ssa Pini Barbara 

 
 

 

La prisenti dilibbarazioni è stata pubbricata ill’Albu Pretóriu pal 15 dí sighenti. 

 

 

 
L’originali di la prisenti dilibbarazioni è filmata digitalmenti da lu Síndacu e da lu Segretàriu 

Generali, cunfolma a l’alt. 24 di lu D.Lgs. n. 82/2005 ed è stata pubbricata ill'Albu Pretóriu pal 15 

dí, cunfolma e pa’ l’effetti di l'alt. 124 di lu D. Lgs. n. 267/2000 e ss.mm.ii. 

 

 
 

LU SEGRETÀRIU GENERALI 

F.tu Dott.ssa Pini Barbara 

 

 

 

 
Copia currispundenti a l’originali par usu 

amministrativu .  

 Sant’Antoni di Gaddura, la dí / /   


